
 دهٔ نویسنده لزوماً نظر افغان جرمن آنلاین نمی باشد ی عق ،مسئوولیت متن و شکل بدوش نویسندۀ مضمون میباشد

 

 ۱۲/۰۵/۲۰۲۵         علامه رشاد بابا  سنیمی: مرحوم اکادکوالیل
 ۲۰۲۵بیا ټایپ کول: رحمت آریا، 

 

 د پاني پت قهرمان 
 لوی احمد شاه بابا 
 د خلکو په نظر کې 

 اکاډمیسین رشاد 
 ۱۳۷۰کابل 

 ( برخه  مهپنځ)
 

هـ . ق. مړ ( په خپل منظوم کتاب )تهذیب الواجیات    ۱۳۴۴حق گویه عالم او صوفي مشربه بزرگ ملا عبدالباقي کاکړ )

 لتخریب العادات( کې د احمد شاه غازي ددغې مجاهدې یادونه داسې کړیده : 

 

 ښــــه مســـلک د شاه احمد ؤ، تـــر دې قرنه شـو تمـــــام 

 خدای به نــــوی تـــــجدید جوړ که، نور ځلانده د اـسلام

 رنـــــگارنگ پــــوښاک یـــې راوئ سوداگرو کندهار ته 

 شــــه بــابــا واری پــر وکـئ، پرې یې نه ښو خریدار ته

 له رحمتی ټولـــه وسول چـــــــې عیال به مې هلاک شي

 پــــــه وطن کې بې له شویه، کپړه نه وه چې پوښاک شي 

 ســـــــــوداگر مبهوته پاته، په میدان کې یې ایــــــرې که 

 ټول قیمت یې ورته ورکه،خدای دې نه که چې ښـېـرې که 

 رعیــــت ټــــوله خــــندانه پـــه معنا ســـرې عارف شول 

 رنگارنگ کپړې موقوفې چې په دې صورت واقف شول 

 پـــــر په عقــــل نوشــــته چــــې احمد شاه فــــــخر افغان 

 شــهنـــــشه د خــــراسان، ســنـــد و پـــنجاب و هندوستان 

 د کــــــور پــــوښ یې قلمکار و، چاپـــــــی شوی د ملتان 

 پر تــــــربت دې صــــد رحمت شي هم فقیر و هم سلطان

فقیر مشربه سلطان لوی احمد شاه بابا زیاتره پخپله د خمتا )کرباس( کالي اغوستل او د کور د مـېـرمنو کالی یې له قلمکار  

 کرباس څخه ؤ چې په ملتان کې به چاپیدل او اوس موږ دغه ټوکر )چیټ( بولو.  

د سوداگر د رنگ رنگ ټوکرانو په سوځولو کې د لوی احمد شاه بابا حکمت دا ؤ چې د خپل دربار اراکین او نور رعیت 

په دې پوه کړي چې د خپل وطن شوی )کرباس( زموږ سره ډیر ښه ایسي؛ دا رنگارنگ ټوکران مې ځکه وسوځول چې  

 ته زړه ښه نه کړي.  د قام ځلمي په روږدي نه سي او بیا یې کوم بل سوداگر راوړلو

رشتیا هم مفکره احمد شاه بابا په دې ښه پوهیـده ترڅو چې د یوه مصلح او مبلغ په عمل کې د مطلوبو اصلاحاتو او ابلاغ  

نخښې څرگندې نه وي په وینا کې یې اغیز نه سته ځکه نو ده چې څه له قامه غوښتل هغه پخوا لا پر ځان عملي کړل او د 

   وطن د جولاگانو په خمتا یې اکتفا کړې وه.

د مصلح او مفکر غازي بابا د شخصیت بل اړخ )بعد( دده دینداري، تقوی او خدای پیژندنه )عرفان( وه، ده د افغاني سلطنت  

په قیام او تحکیم کې یواځې له قامې روحیې څخه کار وانه خیست بلکه له اسلامي روحیې او دینې اغیزې څخه یې هم په  

امرو او نواهیو د پرځای کولو، دیني ریاضتونو، او نیکو اعمالو او نیک نیتۍ  بریالۍ توگه گټه واخیستله. ده د اسلامي او

په برکت په رعیتو کې دومره گرانښت )محبوبیت( موندلی ؤ چې خلکو یواځې د متبوع پاچا په سترگه نه، بلکه د یوه 

لټاوه، د ستر غازي لوی احمد بزرگ، ستانه او ولي په سترگه یې ورته کتل او دده په پیروۍ او فرمانبردارۍ کې یې ثواب  

شاه بابا په نسبت د بزرگۍ او ولایت عقیده تر اوسه پورې لا هم په پـښـتـنو کې پاتې ده او ډیر خلک یې اوس هم له ارادت 

 سره د فیض موندلو له پاره زیارت ته ورځي، مرادونه غواړي او دده روی او قبول د خدای حضور ته شفیع کوي.  

 ع( ویلي دی :  ۱۸۳۱ – ۱۸۴۱نامتو فرانسوي فیلسوف موسیو گوستاف لیبان )

»د یوه متفکر قائـد او سیاستمدار له پاره په خپلو خلکو کې د قامي او مذهبي نفوذ حاصلول له هغو مواهبو څخه دي چې د  

قائـد او د سیاستمدار د بري امکان ډیر زیاتوي او ورپورې تړلې ټولنه د قائـد ددغه تأثیر له امله د ټاکلي هدف لور ته په 

غازي لوی احمد شاه بابا په بریو کې هم دغه نفوذ او تأثیر چې دده له عالي شخصیت،   منډه ځغلي.« زه باور لرم چې د ستر

 خدا جویۍ او پرهیزگارۍ څخه په قام کې پیدا سوی و مهمه برخه درلوده. 

 د لوی احمد شاه بابا خوا خوږي او زړه سوی د قام او دین تر بریدونو اوښتی ؤ؛ یو هندو مؤرخ لیکي : 

»احمد شاه ابدالي د پاني پت په میدان کې تر جنگ دمخه مغرور دکني سپهسالار بهاو ته د سولې پیغام ولیږه خو د هغه له 

تر دې    –خوا د سولې دا پیشنهاد په دې الفاظو رد سو : »که تر کابله پورې ټوله مځکه موږ ته راپرېـږدئ سوله به وکړو 

ترخه ځواب وروسته نو احمد شاه ؤیل : اوس نو په وینو توییدلو کې زموږ مسؤولیت  نشته، موږ خپلې غاړې خلاصې  

 کړلې.« یوه بل پاکستانی مؤرخ لیکلي دي :

»د پاني پت په ستره غزا کې د مرهټو د مشر واکمن پیشوا بالاجي راو زوی بسواس اوتربور،سدا شیو بهاو ووژل سول  

لوی احمد شاه بابا د هغو تعزیت نامه دکن ته د یوه استاځي په لاس ولـېـږله چې پیشوا بالاجي راو ته یې وړاندې کړي،  –

په دغه تعزیت نامه کې ابدالي فاتح د بسواس راو پر ځوانیمرگۍ او د بهاو پر وژل کیدلو افسوس ښکاره کړی او دا یې هم  

 وړاندې کړ، دوی ځوانان وو وینې یې تودې وې زما پیشنهاد یې رد کړ.   زیاته کړې وه ما د سولې پیشنهاد دوی ته

بهاو او بسواس راو هغه څوک وو چې له دکنه څخه د احمد شاه ابدالي د سر په سودا رارهي سوي ول او ترکابله یې  

بالاخص د پښـتـنو مځکه د ځان کوله، مگر ابدالي احمد شاه ددوی د وینو په توییدلو راضي نه ؤ او د دوی د مړینې تعزیت  

 نامه یې پیشوا ته واستوله.«

 :  ئد جوانمرد او انساندوسته احمد شاه دغه رویه وه چې مانسټوارټ الفنستن دده په باب دې لیکنې ته مجور سوی د

» د احمد شاه وضعه له رعیتو، معاهدینو او حتی دښمنانو سره هم شریفانه وه. ځکه نو دا درې سره ډلې دده اخلاقي لوړتیا  

 ستایي.« 

رشتیا هم د ستر غازي لوی احمد شاه بابا عالي او انساني اخلاق ؤ چې د هر پوه او منصف سړي په زړه کې یې عزت  

 درلود او په احترام سرونه ورته کاږه ؤ.  

لوی احمدشاه بابا د افغانستان، پاکستان او هندوستان د مسلمانانو په تیره بیا د پښـتـنو په نظر کې یو خدای دوسته، بزرگ  

او د کراماتو څښتن، عدل خوښوونکی، خواخوږی، پر رعیتو مهربانه پاچا ؤ، دوی ده ته دداسې یوه شهنشاه په سترگه کتل  

عدل، احسان، او سلوک و معرفت هم درلود. دده د زمانې عالم، عارف او شاعر  چې له تورې او قلم سره یې خدا جویي،  

ابن منیر پـېـښـوري، دی د امام مهدي رحمة الله علیه نائـب بللی دی او دا یې هم لوی احمد شاه بابا ته په خطاب کې زیاته  

سلطان محمود غزنوي رحمة الله علیه   کړیده، په هندوستان کې د اسلام د خپرولو او ټینگولو کومه مقدسه دنده چې غازي

هـ . ق.( پر ځای کړله له هغه غازي توریالي څخه چې ددغه رسالت څه برخې نـېـمگړې پاتې سولې د    ۴۲۱   -  ۳۸۷)

ه خدای پاک ستا په لاس اجراء کړله؛ د نوموړي لهغه د بشپړولو له پاره لوی خدای جل و جلاله ته وټاکلې او دا مقدسه تکم

 ابن منیر دا شهادت چې وایي : ټول ددین په پیروي یې، د غازي لوی احمد شاه بابا د شخصیت مذهبي اړخ ښه روښانوي. 

هـ. ق. زو کړی( غازي لوی احمد شاه بابا د پـښـتـنو فخر   ۱۱۲۶د احمد شاهي شهنامې ناظم حافظ گل محـمد مرغوزی )

 بولي او وایي نن د مسلمانانو نړۍ په ده نازیږي.

 د عماد السعادت مؤلف وایي :  د ' پاچهانو پاچا' ابدالي احمد شاه د فقر مدعي ؤ او پر پوست په کښـېـنسـتی. 

پنډت کاشي راو هندو چې د پاني پت په لویه غزا کې حاضر ؤ او د شجاع الدوله د ایلچي په توگه یې د لوی احمد شاه بابا  

دربار ته تگ راتگ درلود، د لوی احمد شاه بابا د خدای جویي په باب وایي : »احمد شاه به تل د شپې په وروستۍ دریمه  

 ن به یې وایه.« کې ویښ ؤ، تهجد لمونځ به یې کاوه او قرآ

هـ. ق. زو کړی( د لوی احمد شاه بابا د ښه   ۱۱۹۳د ایست انډیا کمپني یو لوړ رتبه مأمور مانسټوارټ الفنستن سکاټلیندي )

 سړیتوب په باب داسې لیکلي دي :

He (Ahmad Shah) treated Mullas and Holy men with great respect both from policy and 

inclination. He was himself a divine and author and was always ambitious of the character of 

a saint.  

 ترجمه : 

هغه )احمد شاه( هم د پالیسۍ او هم د خپل طبیعت د غوښتــنې په حکم د ملایانو او روحانیونو ډیر درناوی کاوه، هغه خپله 

هم یو بزرگ ) مقدس شخصیت( ؤ، کتابونه یې تصنیف کړي ؤ. ده همیشه دا غوښتله او زیار یې یوست چې په ځان کې د  

 بزرگانو او ولیانو خوی او خصلت پیدا کړي.  

د ستر غازي لوی احمد شاه بابا د بزرگۍ او کشف و کرامات په باب د غازي بابا د زمانې لیکوال د حضرت شیخ الاسلام 

 ق( لمسي سید اسماعیل الحسیني هم لیکلي دي : هـ. ۵۳۶ – ۴۴۱ابونصر احمد جام )

 

 نور بیا 

 کی تواند خامه کردن شرح وصف کشف او 

 

 

 ک لین  :قدرمنو لوستونکو! د ښاعلی رحمت آریا د آرشیف

